
				এই পাতাটির মুদ্রণ সংশোধন করা প্রয়োজন। 
সন্ন্যাসীর আদর্শ ও তৎপ্রাপ্তির সাধন vපද ඈ
তোমরা যে-দার্শনিকমতই অবলম্বন কর না কেন, তাহাতে কিছু আসে যায় না। আমি শুধু এখানে প্রমাণ করিতে চাই যে, সমগ্র ভারতে ‘মানবজাতির পুর্ণতায় অনন্ত বিশ্বাস-রূপ প্রেমসূত্র’ ওতপ্রোতভাবে বর্তমান, আর আমি স্বয়ং ইহা বিশ্বাস করিয়া থাকি ; ঐ বিশ্বাস সমগ্র ভারতে বিস্তৃত হউক ।
সন্ন্যাসীর আদর্শ ও তৎপ্রাপ্তির সাধন
১৮৯৯ খৃঃ ২০শে জুন তারিখে স্বামীজী দ্বিতীয়বার আমেরিক যাত্র করেন। পূর্বদিন
১৯শে জুন সন্ধ্যায় বেলুড় মঠে তরুণ সন্ন্যাসী ও শিল্পগণের একটি সভায় স্বামীজী
ইংরেজীতে একটি ক্ষুদ্র বক্তৃতা দেন । মঠের ডায়েরীতে বক্তৃতার সারাংশ রক্ষিত হয় ।
নিম্নে তাঁহার বঙ্গানুবাদ দেওয়া হইল ।
ভ্রাতৃগণ ও সন্তানগণ,
এখন দীর্ঘ বক্তৃতা দিবার অথবা বক্তৃতাশক্তি প্রকাশ করিবার সময় নয়। অামি তোমাদিগকে কয়েকটি বিষয় বলিতে ইচ্ছা করি । আশা—তোমরা এইগুলি কাজে পরিণত করবে। প্রথমতঃ আমাদের আদর্শ কি, তাহ বুঝিতে হইবে ; দ্বিতীয়তঃ উহা কাজে পরিণত করিবার উপায় গুলি কি, তাহাও বুঝিতে হইবে। তোমাদের মধ্যে যাহারা সন্ন্যাসী, তাহাদিগকে পরের কল্যাণের জন্য চেষ্টা করিতেই হইবে, কারণ সন্ন্যাসী বলিতে তাহাই বুঝাইয়া থাকে। ত্যাগ সম্বন্ধে স্বদীর্ঘ বক্তৃতা দিবার সময় এখন নাই, আমি সংক্ষেপে উহার লক্ষণ নির্দেশ করিতে চাই ; মৃত্যুকে ভালবাসা । সাংসারিক ব্যক্তি জীবন ভালবাসে, সন্ন্যাসীকে মৃত্যু ভালবাসিতে হইবে। তবে কি আমাদিগকে আত্মহত্যা করিতে হইবে ? তাহা কখনই হইতে পারে না । কারণ আত্মহত্যাকারিগণ প্রকৃতপক্ষে মৃত্যুকে ভালবাসে না। দেখাও যায়-আত্মহত্যা করিতে চেষ্টা করিয়া যদি কেহ তাহাতে অকৃতকার্য হয়, সে পুনরায় ঐ চেষ্টা প্রায় করে না । তবে মৃত্যুকে ভালবাসার অর্থ কি ? তাৎপর্য এই ; আমাদিগকে মরিতেই হইবে, ইহা অপেক্ষ ধ্রুব সত্য কিছুই নাই ; তবে আমরা কোন মহং সং উদ্দেশ্বের জন্য দেহপাত করি না কেন ? অামাদের সকল - কাজ —আহার, বিহার, অধ্যয়ন প্রভূতি যাহা কিছু আমরা করি—সব যেন আমাদিগকে

